
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏ, ԵՂԵԳՆԱՁՈՐ ԵՎ ՄԱՐՏՈՒՆԻ ՀԱՄԱՅՆՔՆԵՐՈՒՄ ՍԻՐՈՂԱԿԱՆ ՍՊՈՐՏԻ ԶԱՐԳԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	18.06.2025 թ.

	
	01/34-3/12948-2025

	Ըստ Նախագծի հիմնավորման՝ ՀՀ պետական բյուջեից նախատեսվող ծախսերը ներառված են ՀՀ կրթության, գիտության, մշակույթի և սպորտի նախարարության (այսուհետ Նախարարություն) 2026-2028թթ. ՄԺԾԾ-ի ընդհանուր չափաքանակի մեջ:
Նկատի ունենալով, որ Նախարարության 2026-2028թթ. ՄԺԾԾ-ի հայտով ներկայացված չէ կապիտալ ծախսերի բաշխումն ըստ առանձին ուղղությունների և օբյեկտների, առաջարկում ենք ներկայացնել տեղեկատվություն՝ թե ՀՀ պետական բյուջեի կոնկրետ որ ծրագրի/միջոցառման շրջանակներում պետք է իրականացվեն վերոհիշյալ ծախսերը:
	
	Ընդունվել է:
ՀՀ պետական բյուջեից նախատեսվող ծախսերը ներառված են ՀՀ կրթության, գիտության, մշակույթի և սպորտի նախարարության (այսուհետ Նախարարություն) 2026-2028թթ. ՄԺԾԾ-ի ընդհանուր չափաքանակի մեջ և ծախսերը կիրականացվեն ՀՀ պետական բյուջեի «1163. Մասսայական սպորտ» ծրագրի «32001. Մարզական օբյեկտների շինարարություն» միջոցառման շրջանակում:


	Ծրագրի վերաբերյալ ունենք նաև հետևյալ դիտարկումը՝ առաջարկում ենք Ծրագրի (ներդրողի) ընտրությունը, Ծրագրով նախատեսվող աշխատանքներն (նախագծանախահաշվային փաստաթղթերի պատրաստում, գույքի ձեռքբերում) իրականացնել մրցութային կարգով:

	
	Չի ընդունվել:
«Զորախաչ» ՍՊԸ-ն, իր պատվիրակմամբ, մինչև 2025 թվականի ավարտը Նախարարությանը պետք է տրամադրի նշված համայնքներում սպորտային համալիրներ կառուցելու նախագծանախահաշվային փաստաթղթերը՝ ներառյալ համապատասխան փորձաքննությունները։ Արդյունքում ձեռք բերված մեկ տիպային նախագիծը (Արարատ համայնքում կառուցվող սպորտային համալիր) կտեղակապվի նաև մյուս երկու վայրերում, ինչի արդյունքում ՀՀ Արարատ, Եղեգնաձոր և Մարտունի համայնքներում 2026 և 2027 թվականներին կկառուցվեն սպորտային համալիրներ և կառուցված գույքի նկատմամբ կգրանցվի ՀՀ սեփականության իրավունքը։

	Բացի այդ, ՀՀ կառավարության 2024թ. մայիսի 16-ի N 713-Ա որոշմամբ հիմնադրվել է «Սպորտի կառավարման կենտրոն» փակ բաժնետիրական ընկերությունը, որի ստեղծման հիմնական նպատակն է Հայաստանի Հանրապետությունում կառուցվող և կառուցվելիք մարզակառույցների կառավարումը։ Այդ կապակցությամբ առաջարկում ենք պարզաբանել՝ արդյոք կառուցվող սպորտային համալիրները Ընկերությանը հավատարմագրային կառավարմանը հանձնելը չի հակասում վերը նշված կառավարման մոդելին: 
Ելնելով վերոգրյալից, առաջարկում ենք Նախագիծը լրամշակել` վերջինում հաշվի առնելով մեր կողմից արված դիտարկումները:
	
	Չի ընդունվել:
Ներկայացվող նախագծով նախատեսվում է մասնավոր ներդրումների ներգրավմամբ  ստեղծել սպորտային ենթակառուցվածքներ և իրականացնել դրանց հետագա շահագոծումը, ինչը էականորեն տարբերվում է կառուցվելիք մարզակառույցները «Սպորտի կառավարման կենտրոն» փակ բաժնետիրական ընկերության կողմից կառավարման մոդելից։

	2. ՀՀ տարածքային կառավարման և ենթակառուցվածքների նախարարություն
	30.05.2025 թ.

	
	ԴԽ/15.3/18073-2025

	«Հայաստանի Հանրապետության Արարատ, Եղեգնաձոր և Մարտունի համայնքներում սիրողական սպորտի զարգացման ծրագիրը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ նախագիծ) քննարկվել է համապատասխան մարզպետների աշխատակազմերի հետ։
Քննարկման արդյունքներով տեղեկացնում ենք, որ ընդհանուր առմամբ սկզբունքային առարկություններ չունենք նախագծի վերաբերյալ, սակայն կարծում ենք նախագծում անհրաժեշտ է ամրագրել դրույթներ հավատարմագրային կառավարման արդյունքների վերահսկման մեխանիզմների վերաբերյալ՝ սահմանելով հստակ չափորոշիչներ։ Հավատարմագրային կառավարման արդյունքների վերահսկման մեխանիզմների բացակայությունը կհանգեցնի ծրագրի արդյունավետության նվազման և հանրային միջոցների ոչ արդյունավետ օգտագործման։
	
	Ընդունվել է ի գիտություն:
Արդյունքների վերահսկման մեխանիզմների հստակ չափանիշներ կսահմանվեն կողմերի միջև կնքվող պայմանագրում:

	Նախագծի վերաբերյալ Արարատի համայնքապետարանի կողմից առաջարկվել է կազմակերպել եռակող քննարկում՝ ԿԳՄՍ նախարարության, Արարատի մարզպետի աշխատակազմի և Արարատ համայնքի մասնագետների մասնակցությամբ՝ հաշվի առնելով, որ դեռևս 2023 թվականին Արարատի համայնքապետարանի կողմից մեկնարկել է Արարատ քաղաքի գործող մարզադպրոցի հարակից տարածքում ժամանակակից չափորոշիչներին համապատասխան երկու նոր մարզադահլիճների կառուցման աշխատանքներ: Կից ներկայացնում ենք Արարատի համայնքապետարանի կողմից ներկայացված առաջարկությունը։
	
	Ընդունվել է:
ՀՀ ԿԳՄՍ նախարարությունում նախարարի և Արարատ համայնքի ղեկավարի մասնակցությամբ կազմակերպվել է քննարկում:
Քննարկման արդյունքում ձեռք է բերվել համաձայնություն, և արձանագրվել, որ նոր նախաձեռնությունը չի խոչընդոտում դեռևս 2023 թվականին Արարատի համայնքապետարանի կողմից մեկնարկած նոր մարզադահլիճների կառուցման աշխատանքներին:

	Միաժամանակ տեղեկացնում ենք, որ նախագիծը քննարկվում է Պետական գույքի կառավարման կոմիտեի հետ, վերջինիս կողմից առաջարկություն ներկայացվելու պարագայում լրացուցիչ կտեղեկացնենք։
	
	Ընդունվել է ի գիտություն:

	3. ՀՀ արդարադատության նախարարություն 
	04.07.2025 թ.

	
	/27.3/29534-2025

	1. «Հայաստանի Հանրապետության Արարատ, Եղեգնաձոր և Մարտունի համայնքներում սիրողական սպորտի զարգացման ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի և 1-ին կետի համաձայն Նախագծով հաստատվում է Հայաստանի Հանրապետության Արարատ, Եղեգնաձոր և Մարտունի համայնքներում սիրողական սպորտի զարգացման ծրագիրը։
Նախագծի նախաբանում նշված «Ֆիզիկական կուլտուրայի և սպորտի մասին» օրենքի 7-րդ հոդվածի 1-ին մասի «դ)» կետի «դ․12)» ենթակետի համաձայն՝ Հայաստանի Հանրապետության կառավարությունը հաստատում է ֆիզիկական կուլտուրայի և սպորտի բնագավառի ակտեր, մասնավորապես զանգվածային սպորտին, բարձրագույն նվաճումների սպորտին և մանկապատանեկան սպորտին առնչվող իրավական ակտեր, այդ թվում Հայաստանի Հանրապետությունում ֆիզիկական կուլտուրայի և սպորտի զարգացման (այդ թվում` առանձին մարզաձևերի զարգացման) ծրագրերի և ծրագրերի իրականացման միջոցառումների վերաբերյալ։
Նշվածից ելնելով՝ առաջարկում ենք Նախագծի վերնագրում և 1-ին կետում «սիրողական» բառը փոխարինել զանգվածային բառով։ Նույն դիտարկումը վերաբերում է նաև Նախագծի Հավելվածի վերնագրին և ամբողջ տեքստում կիրառված «սիրողական սպորտի» ձևակերպմանը։

	
	Ընդունվել է:
Կատարվել է համապատասխան լրացում, նախագծի նախաբանում ավելացվել է 2-րդ հոդվածի զ) կետը:

	2․ Նախագծի նախաբանում «դ․ 12-րդ կետը» բառերն առաջարկում ենք փոխարինել «1-ին մասի «դ)» կետի դ․ 12-րդ ենթակետը» բառերով։
	
	Ընդունվել է:
Կատարվել է համապատասխան փոփոխություն:

	3․Նախագծի 2-րդ կետի «պաշտոնական» բառն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 7-րդ մասը, համաձայն որի՝  ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: (...)
	
	Ընդունվել է:
Կատարվել է համապատասխան փոփոխություն:

	4. Նախագծի Հավելվածի (այսուհետ՝ Հավելված) 4-րդ կետում առկա է չհամարակալված պարբերություն, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասն՝ անհրաժեշտ է այն համարակալել։ Բացի այդ, անհրաժեշտ է նշված պարբերության «Այս գործընթացի» ձևակերպումը վերանայել, քանի որ այն որոշակի չէ։ 
	
	Ընդունվել է:
Կատարվել են համապատասխան փոփոխություններ:

	5․ Հավելվածի 7-րդ կետի համաձայն՝ Ծրագրի իրականացման առաջին փուլում նախատեսվում է Արարատ,  Եղեգնաձոր  և Մարտունի համայնքներում ՀՀ պետական բյուջեով նախատեսված միջոցներով կառուցել «Զորախաչ» ՍՊԸ-ի (այսուհետև՝ Ընկերություն) պատվիրակմամբ նախագծված թվով երեք սպորտային համալիր։ Նշված փուլի իրականացման նպատակով Ընկերությունը մինչև 2025 թվականի ավարտը Հայաստանի Հանրապետության կրթության, գիտության, մշակույթի և սպորտի նախարարությանը  (այսուհետև՝ Նախարարություն) կտրամադրի նշված հասցեներում սպորտային համալիրներ կառուցելու նախագծանախահաշվային փաստաթղթերը՝ ներառյալ համապատասխան փորձաքննությունները։ Ձեռք կբերվի մեկ տիպային նախագիծ (Արարատ համայնքում կառուցվող սպորտային համալիր), որը կտեղակապվի մյուս երկու վայրերում։ Սույն կետի կատարումն ապահովվող գործառույթների ծախսերն իրականացվում են Ընկերության միջոցներով։ Նախարարությունը կօժանդակի Ընկերությանը  շինարարության թուլտվությունների ձեռքբերման գործընթացում։
Սույն դեպքում պարզ չէ, ինչ հասցեների մասին է խոսքը, ուստի անհրաժեշտ է Հավելվածի 7-րդ կետը հստակեցնել։
Բացի այդ, Նախագծից պարզ չէ, թե ինչ ընթացակարգով է ընտրվել «Զորախաչ» սահմանափակ պատասխանատվությամբ ընկերությունը՝ ուստի անհրաժեշտ է նշված մասով ներկայացնել լրացուցիչ պարզաբանում։ 
Միաժամանակ, անհրաժեշտ է հստակեցնել, թե ինչ կարգով է ձեռք բերվելու տիպային նախագիծը։
	
	Ընդունվել է:
Կատարվել է համապատասխան փոփոխություն:
«Զորախաչ» ՍՊԸ-ն, իր պատվիրակմամբ, մինչև 2025 թվականի ավարտը Նախարարությանը պետք է տրամադրի նշված համայնքներում սպորտային համալիրներ կառուցելու նախագծանախահաշվային փաստաթղթերը՝ ներառյալ համապատասխան փորձաքննությունները։ Արդյունքում ձեռք բերված մեկ տիպային նախագիծը (Արարատ համայնքում կառուցվող սպորտային համալիր) կտեղակապվի նաև մյուս երկու վայրերում, ինչի արդյունքում ՀՀ Արարատ, Եղեգնաձոր և Մարտունի համայնքներում 2026 և 2027 թվականներին կկառուցվեն սպորտային համալիրներ և կառուցված գույքի նկատմամբ կգրանցվի ՀՀ սեփականության իրավունքը։

	6․ Հավելվածի 8-րդ կետում «այս փուլում» և «այս փուլը» բառերն անհրաժեշտ է փոխարինել «առաջին փուլ» բառերով՝ համապատասխան հոլովաձևերով։
Նույն դիտարկումը վերաբերում է Հավելվածի 9-րդ կետին
	
	Ընդունվել է:
Կատարվել են համապատասխան փոփոխություններ:

	7․ Հավելվածի 10-րդ կետի 3-րդ և 4-րդ ենթակետերի համաձայն՝ Ծրագրի իրականացման երրորդ փուլում նախատեսվում է ՀՀ Արարատ, Եղեգնաձոր և Մարտունի համայնքներում կառուցված սպորտային համալիրները մինչև 2027 թվականի ավարտը հավատարմագրային կառավարման հանձնել Ընկերությանը հետևյալ պայմաններով․
3) կառավարչի վարձատրության չափը հավասար է հավատարմագրային կառավարման արդյունքում ձևավորվող զուտ շահույթին,
4) հավատարմագրային կառավարման պայմանագրի գործողության ժամկետը 20 տարի է, ինչը կողմերի համաձայնությամբ կարող է երկարացվել ևս 20 տարով։
Միաժամանակ, Հավելվածի 8-րդ կետի համաձայն՝ Ծրագրի իրականացման այս փուլում նախատեսվում է ՀՀ պետական բյուջով նախատեսված միջոցներով Նախարարության կողմից շինարարական աշխատանքների, տեխնիկական հսկողության և հեղինակային հսկողության գնումների գործընթացի կազմակերպում և իրականացում (հեղինակային հսկողությունը կիրականացվի նախագծողի կողմից), ինչի արդյունքում ՀՀ Արարատ, Եղեգնաձոր և Մարտունի համայնքներում կկառուցվեն սպորտային համալիրներ։ Այս փուլը կիրականացվի 2026 և 2027 թվականներին և կառուցված գույքի նկատմամբ կգրանցվի ՀՀ սեփականության իրավունքը։
Այս կապակցությամբ, հարկ է նկատի ունենալ Հայաստանի Հանրապետության քաղաքացիական օրենսգրքի 958-րդ հոդվածի կարգավորումները, որով սահմանված են գույքի հավատարմագրային կառավարման պայմանագրի էական պայմանները։ Նշված հոդվածի 1-ին մասի 3-րդ և 4-րդ կետերի համաձայն՝ գույքի հավատարմագրային կառավարման պայմանագրում պետք է նշվեն` կառավարչի վարձատրության չափը և ձևը, եթե պայմանագրով նախատեսված է վարձատրություն, և պայմանագրի գործողության ժամկետը: Նշվածը հաշվի առնելով՝ առաջարկում ենք Հավելվածի 10-րդ կետի 3-րդ և 4-րդ ենթակետերը խմբագրել։
Այս առումով հարկ է նշել, որ կառուցված գույքի նկատմամբ նախատեսվում է գրանցել Հայաստանի Հանրապետության սեփականության իրավունքը, ուստի հարց է առաջանում, թե ինչ իրավական հիմքով է նախատեսվում հավատարմագրային կառավարման հանձնելու վերաբերյալ դրույթները: 
Վերոգրյալի կապակցությամբ հարկ է նկատի ունենալ, որ Հայաստանի Հանրապետության կառավարության 2015 թվականի մայիսի 7-ի N 515-Ն որոշմամբ սահմանված է հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու կարգը, ուստի անհրաժեշտ է պարզաբանել, արդյոք նախագծով նախատեսված կարգավորումները պետք է դիտարկվեն նշված որոշման համատեքստում, թե ոչ:
	
	Չի ընդունվել:
Հավելվածի 10-րդ կետի 3-րդ և 4-րդ ենթակետերով սահմանված են կառավարչի վարձատրության չափը և հավատարմագրային կառավարման պայմանագրի գործողության ժամկետը: Մասնավորապես, նախագծով նախատեսվում է, որ․
· կառավարչի վարձատրության չափը հավասար է հավատարմագրային կառավարման արդյունքում ձևավորվող զուտ շահույթին,
· հավատարմագրային կառավարման պայմանագրի գործողության ժամկետը 20 տարի է, ինչը կողմերի համաձայնությամբ կարող է երկարացվել ևս 20 տարով,
Կառուցված գույքի հավատարմագրային կառավարման հանձնելու վերաբերյալ դրույթները սահմանվում են սույն որոշմամբ: 
Սույն նախագծով նախատեսված կարգավորումները չեն դիտարկվում Հայաստանի Հանրապետության կառավարության 2015 թվականի մայիսի 7-ի N 515-Ն որոշման համատեքստում, քանի որ վերոգրյալ որոշմամբ սահմանված է հիսուն և ավելի տոկոս պետական մասնակցությամբ առևտրային կազմակերպություններում ՀՀ սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու կարգը, իսկ նախագծով՝ Հայաստանի Հանրապետության սեփականությունը հանդիսացող  գույքը հավատարմագրային կառավարման հանձնելու կարգը:

	8․ Հավելվածի 12-րդ կետի 1-ին ենթակետում առկա են չհամարակալված պարբերություններ, ուստի հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով՝ անհրաժեշտ է նշված պարբերությունները համարակալել։
	
	Ընդունվել է:
Կատարվել են համապատասխան փոփոխություններ:

	9․Հավելվածի 5-րդ կետի 2-րդ ենթակետի «ա․» պարբերության «։» կետադրական նշանն անհրաժեշտ է փոխարինել «,» կետադրական նշանով։
	
	Ընդունվել է:
Կատարվել է համապատասխան փոփոխություն:

	10․ Հավելվածի ամբողջ տեքստում «ՀՀ» հապավումն անհրաժեշտ է փոխարինել «Հայաստանի Հանրապետության» բառերով։
	
	Ընդունվել է:
Կատարվել են համապատասխան փոփոխություններ:

	11․ Հավելվածի 12-րդ կետի 2-րդ ենթակետում «որոք» բառն անհրաժեշտ է փոխարինել «որոնք» բառով։
	
	Ընդունվել է:
Կատարվել է համապատասխան փոփոխություն:

	4. ՀՀ վարչապետի աշխատակազմ
	30.07.2025 թ.

	
	02/08.4/24628-2025

	Փոխվարչապետ Մհեր Գրիգորյանի գրասենյակ

	

	Նախագծով նախատեսված կատարող  «Զորախաչ» ՍՊԸ-ն 2020 և 2021-ին հարկային տարվա արդյունքներով հարկային վնասներ հայտարարագրած հարկ վճարողների ցուցակում է ներառված եղել: Առաջարկվում է արձանագրել ենթակապալառուության բացառության փաստը:
	Ընդունվել է:
Կատարվել է համապատասխան փոփոխություն:

	Ծրագրերի փորձաքննության վարչություն
	
	

	1. Նախագծի որոշման հավելվածով առաջարկվող Հայաստանի Հանրապետության Արարատ, Եղեգնաձոր և Մարտունի համայնքներում սիրողական սպորտի զարգացման ծրագիրը ներկայացնել աղյուսակի տեսքով՝ ըստ սյունակների նշելով Հ/Հ, Նպատակը, Միջոցառումները, Ակնկալվող արդյունքը, Համակատարողը, Ժամկետը ու Ֆինանսավորման աղբյուրը և կանխատեսվող չափը:
	
	Ընդունվել է մասնակի:
Նախագծի որոշման հավելվածով նկարագրվում է Հայաստանի Հանրապետության Արարատ, Եղեգնաձոր և Մարտունի համայնքներում սիրողական սպորտի զարգացման ծրագիրը՝ ներառյալ նպատակները, ակնկալվող արդյունքը և ժամկետները, որի ընդհանրական աղյուսակի տեսքով ներկայացնելու կարիքը բացակայում է:

	2. Նախագծում անդրադարձ կատարել նաև ՀՀ վարչապետի գլխավորությամբ ԿԳՄՍ նախարարությունում 04.01.2024թ. կայացած խորհրդակցության N Վ/03-2024 արձանագրության 3.1) 1.11 «1.11. գույքագրել մարզերում մասնավոր մարզահամալիրները (լողավազանների առկայությամբ)՝ պետություն-մասնավոր գործընկերության շրջանակներում մշակել կառավարման նոր մոդել` մարզիկների թվով ֆինանսավորմամբ, ինչպես նաև մարզիչների աշխատավարձի բարձրացմամբ՝  ատեստավորվելու պայմանով.» կետի պահանջներին:
	
	Ընդունվել է:
ՀՀ ԿԳՄՍ նախարարությունը (այսուհետ՝ Նախարարություն) գրությամբ դիմել է ՀՀ մարզպետարաններ՝ խնդրելով ներկայացնել լողավազանների առկայությամբ մարզակառույցների վերաբերյալ տեղեկատվություն:
Տեղեկատվությունը ստանալուց և ամփոփելուց հետո՝ կիրականացվի խորհրդակցության արդյունքում տրված հանձնարարականը:


	 Ֆինանսատնտեսագիտական վարչություն
	4.1 
	

	Նախագծի որոշման հավելվածով առաջարկվող՝ Հայաստանի Հանրապետությունում սիրողական սպորտի ընդլայմանն ու զարգացմանն ուղղված ծրագրով նախատեսվում է Արարատ,  Եղեգնաձոր  և Մարտունի համայնքներում ՀՀ պետական բյուջեով նախատեսված միջոցներով կառուցել «Զորախաչ» ՍՊԸ-ի (այսուհետև՝ Ընկերություն) պատվիրակմամբ նախագծված թվով երեք սպորտային համալիր, առաջարկում ենք պարզաբանել Ընկերության ընտրության հիմքերն ու հանգամանքները:
	4.2 
	Ընդունվել է:
ՀՀ ԿԳՄՍ նախարարությունում տեղի են ունեցել քննարկումներ ՀՀ տարածքում գործող ֆիտնես կենտրոնների ներկայացուցիչների հետ: Ներկայացվել է պետություն-մասնավոր ծրագրի համագործակցության առաջարկ: Քննարկումների արդյունքում միայն «Հիլլզ» սպորտային ակումբի կողմից է («Զորախաչ» ՍՊԸ) առաջարկվել պատրաստել տիպային նախագիծ, որն օրինակելի կլինի ՀՀ մյուս մարզերում լողավազանի առկայությամբ մարզակառույց կառուցելու համար:


	 Կարգավորման ազդեցության գնահատման վարչություն
	4.3 
	

	Նախագծի որոշման հավելվածով առաջարկվող՝ Հայաստանի Հանրապետությունում սիրողական սպորտի ընդլայմանն ու զարգացմանն ուղղված ծրագրի վերաբերյալ հայտնում ենք, որ առաջարկվող յուրաքանչյուր ծրագրի օգուտները պետք է լինեն չափելի, քանակապես և որակապես գնահատելի, հակառակ դեպքում ծրագրի արդյունավետությունը հնարավոր չէ գնահատել: Ծրագրի ծախս-օգուտ և ծախս-արդյունավետության գնահատման նկատառումներից ելնելով անհրաժեշտ է կատարել համապատասխան վերլուծություններ, մասնավորապես՝
1. նշված մարզերում առկա մարզական կառույցների պակասը, դրանց վիճակը, տարածքային և վճարների հասանելիությունը հիմնավորող փաստեր,
	4.4 
	









Ընդունվել է:
ՀՀ Վայոց ձորի և ՀՀ Գեղարքունիքի մարզերում լողավազանների առկայությամբ մասնավոր մարզահամալիրներ չկան: ՀՀ Արարատի մարզի Արարատ համայնքում գործում է մեկ մասնավոր սպորտային մարզահամալիր՝ «Ատլանտա» լողավազան, որը գործում է Մասիս քաղաքում:

	2. ներկայումս գործող սպորտային մարզադպրոցների վճարների  տեսակը և չափերը, ներգրավված բնակչության թիվը և մասնաբաժինը ընդհանուր բնակչության թվում,
	4.5 
	Ընդունվել է:
ՀՀ կրթության, գիտության, մշակույթի և սպորտի նախարարության համակարգի մարզադպրոցներում մարզումներն իրականացվում են անվճար: 
ՀՀ Արարատի մարզում գործում է 8 մարզադպրոց, որտեղ մարզվում է 1916 պարապող, ՀՀ Գեղարքունիքի մարզում գործում է 9 մարզադպրոց, որտեղ մարզվում է 1876 պարապող, ՀՀ Վայոց ձորի մարզում գործում է 3 մարզադպրոց, որտեղ մարզվում է 532 պարապող:

	3. ծրագրում բնակչության ներգրավվածության եղանակը և մեխանիզմները, ներգրավվող բնակչության մասնաբաժինը յուրաքանչյուր մարզում,
	4.6 
	Ընդունվել է:
Մարտունի խոշորացված համայնք
Դիտարկվում են բնակչության սեռատարիքային խմբի 5-65 տարեկան հասակ ունեցող անձիք, որոնց թիվը համայնքում կազմում է 76.016 մարդ:
Ռիսկային գոտում են այն գյուղերի բնակիչների այցելությունը, որոնք գտնվում են համայնքի կենտրոնից 10-20 կմ հեռավորության վրա՝ Արծվանիստ, Ծակքար, Ձորագյուղ, Երանոս, Վարդենիկ, Ծովինար, Մադինա, Ծովասար, Վարդաձոր՝ 35.851 բնակչության ընդհանուր թվով: 
Արարատ խոշորացված համայնք
Դիտարկվում են բնակչության սեռատարիքային խմբի 5-65 տարեկան հասակ ունեցող անձիք, որոնց թիվը համայնքում կազմում է 32.103  մարդ:
Ռիսկային գոտում են այն գյուղերի բնակիչների այցելությունը, որոնք գտնվում են համայնքի կենտրոնից 11-38 կմ հեռավորության վրա՝ Արմաշ, Երասխ, Պարույր Սևակ, Զանգակատուն, Լանջառ, Ուրցալանջ, Վարդաշատ՝ 5951 բնակչության ընդհանուր թվով: 
Եղեգնաձոր խոշորացված համայնք
Դիտարկվում են բնակչության սեռատարիքային խմբի 5-65 տարեկան հասակ ունեցող անձիք, որոնց թիվը համայնքում կազմում է 16.512 մարդ:
Ռիսկային գոտում են այն գյուղերի բնակիչների այցելությունը, որոնք գտնվում են համայնքի կենտրոնից 15-38 կմ հեռավորության վրա՝ Արենի, Աղավնաձոր, Գնիշիկ, Խաչիկ, Չիվա, Ռինդ, Եղեգիս, Քարագլուխ, Աղնջաձոր, Թառաթումբ, Սալլի, Հորս, Շատին, Արտաբույք, Հորբատեղ, Վայք, Զառիթափ, Արին՝ 19.772 բնակչության ընդհանուր թվով: 

	4 ծրագրից օգտվող շահառուների մոտավոր թվաքանակը, սեռատարիքային կազմը, վճարունակությունը,
	4.7 
	Ընդունվել է:
Դպրոցների և աշակերտների, ինչպես նաև ուսուցչական կազմի արդյունավետ ներգրավվածությունը ապահովելու համար համագործակցել մարզի բոլոր դպրոցների հետ՝ ֆիզկուլտուրայի դասաժամերի, առողջ ապրելակերպի, դպրոցական մարզական միջոցառումների, սպորտլանդիաների համատեքստում, ինչպես նաև ՀՀ մարզերում դպրոցահասակ երեխաների առողջ ապրելակերպի խրախուսում» փորձնական ծրագրի շրջանակներում  ՀՀ մարզերի լողավազաններում դպրոցահասակ երեխաների համար լողի ուսուցումը նախատեսվում է իրականացնել 2 տարիքային խմբերի համար՝ 3-ական խմբով. 1-ին խմբում ընդգրկվում են ներառյալ 8-12 տարեկան երեխաները, 2-րդ խմբում՝ ներառյալ 13-17 տարեկանները: 1-ին խմբում պարապողների առավելագույն քանակը 12-ն է, իսկ 2-րդ խմբում՝ 10-ը: 
· Մարզի մանկապարտեզների ավագ խմբերին և նրանց ներգրավվածությունը սպորտային համալիրում ապահովել նույն կերպ՝ հաշվի առնելով երեխաների տարիքը և ֆիզիկական, հոգեբանական առանձնահատկությունները։
· Կանանց ներգրավվածությունը ապահովելու համար սահմանել հատուկ կանանց ժամեր պարապմունքների համար, ապահովել կանանց հետաքրքրություններին և ֆիզիոլոգիային համապատասխան պարապմունքներ, ինչպես նաև հնարավորություն տալ մայրիկներին մարզվել առանց երեխաների խնամքի խնդրի՝ կիրառելով համալիրի մանկական սենյակի հնարավորությունները:
· Մարզային աշխատողների (գյուղական կամ մարզկենտրոնների պետական, համայնքային աշխատողներ) մշտական ներգրավվածությունը սպորտային համալիրում ապահովելու համար հարմարեցնել մարզումների ժամանակացույցը՝ հաշվի առնելով մարզային աշխատողների աշխատանքային ժամերը, ապահովել առավոտյան և երեկոյան խմբերի առկայությունը, կազմակերպել ներքին մրցաշարեր (լողի, ֆուտզալի, վոլեյբոլի և այլն) և թիմային սպորտային խաղեր տարբեր պետական կառույցների աշխատակիցների միջև (նախարարություններ, մարզպետարաններ, համայնքներ, վարչական շրջաններ)՝ հաղթողների համար սահմանելով մրցանակային ֆոնդեր:
· Բուժհաստատությունների  անձնակազմի ներգրավվածությունը ծրագրին ապահովելու համար ներառել հատուկ ֆիթնես ծրագրեր բժշկական անձնակազմի համար,  կազմակերպել մրցաշարեր, ինչպես նաև անձնակազմին ծանոթացնել համալիրի հնարավորություններին հետագայում բուժառուների հետվերականգնողական բուժումների ընթացքը համալիրում կազմակերպելու համար: 
· Հաշմանդամություն ունեցողների և տարեցների ապահով ու անվտանգ ներգրավվածությունը ապահովելու համար առանձնացնել գոտիներ, որոնք համապատասխանում են ֆիզիկական հնարավորություններին, ապահովել հարմար սարքավորումներ, տարեցների համար սահմանել հատուկ տարիքային մարմնամարզության ձևեր, հաշմանդամների համար լողավազանում իրականացնել հատուկ բուժական պարապմունքներ՝ կիրառելով առկա փորձը՝ «Հիլլզ» սպորտային համալիրում «Զինվորի տուն» վերականգնողական կենտրոնի բուժառուներին տրամադրված լողի և ջրագնդակի մարզումների արդյունքներին հիմնված:

	5. նոր ստեղծվող սպորտային ենթակառուցվածքների հնարավոր դրական և բացասական (մրցակցային) ազդեցությունը տեղական բիզնես միջավայրի վրա (սցենարների մշակում):
	5.1 
	Ընդունվել է:
[bookmark: _GoBack]Արարատ, Մարտունի և Եղեգնաձոր համայնքներում լողավազանի առկայությամբ մարզակառույցներ չկան, հետևաբար բացասական ազդեցություն չի կարող ունենալ տեղական բիզնես միջավայրի վրա:  Մարզակառույցի ստեղծումը կնպաստի համայնքում փոքր և միջին բիզնեսի զարգացմանը (հյուրանոցային ցանցեր, զբոսաշրջություն, մեծ  նվաճումների սպորտի, ուսումնամարզական հավաքների կազմակերպում և այլն):

	Միաժամանակ, պարզ չէ, թե ինչ չափանիշներով է ծրագրի պատվիրակման նպատակով ընտրվել նախագծի հավելվածի 7-րդ կետում նշված ընկերությունը:
	5.2 
	Ընդունվել է:
ՀՀ ԿԳՄՍ նախարարությունում տեղի են ունեցել քննարկումներ ՀՀ տարածքում գործող ֆիտնես կենտրոնների ներկայացուցիչների հետ: Ներկայացվել է պետություն-մասնավոր ծրագրի համագործակցության առաջարկ: Քննարկումների արդյունքում միայն «Հիլլզ» սպորտային ակումբի կողմից է («Զորախաչ» ՍՊԸ) առաջարկվել պատրաստել տիպային նախագիծ, որն օրինակելի կլինի ՀՀ մյուս մարզերում լողավազանի առկայությամբ մարզակառույց կառուցելու համար:



